
	

Unión del Pueblo Navarro (UPN) talde parlamentarioari atxikitako foru parlamentari Marta Álvarez Alonso andreak, Legebiltzarreko Erregelamenduan xedatutakoaren babesean, idatziz erantzuteko galdera egin du (11-24/PES-00469). Hona Barneko, Funtzio Publikoko eta Justiziako kontseilariak horren harira ematen dion informazioa:
1.- Barneko Zuzendaritza Nagusiak egin al du Suhiltzaileen Zerbitzuko lanpostuen balorazioari buruzko azterlana egiteko lizitazioa, Nafarroako Babes Zibilari eta Larrialdien Kudeaketari buruzko uztailaren 1eko 8/2005 Foru Legearen seigarren xedapen gehigarriak ezarritako moduan?
Galdera erantzun den egunean ez da lizitazioa egin Suhiltzaileen Zerbitzuko lanpostuen balorazioari buruzko azterlana egiteko, Nafarroako Babes Zibilari eta Larrialdien Kudeaketari buruzko uztailaren 1eko 8/2005 Foru Legearen seigarren xedapen gehigarriak ezarritako moduan.
2.- Oraindik ez bada lizitaziorik egin, zergatik eta zer epetan eginen da?
Suhiltzaileen Zerbitzuko lanpostuen balorazioari buruzko azterlana egiteko esleipen prozedurak eskatu egiten du, beste edozein kontratuk bezala, ase nahi diren premia espezifikoen aurretiko analisia egitea, aukera ematen baitu, esate baterako, kontratatu beharreko prestazioen irismena zehazteko, bai eta horien balorazio ekonomikoa egiteko ere.  
Zeregin horiek amaitu bezain laster, esleitzeko prozedura gauzatuko da, Kontratu publikoei buruzko apirilaren 13ko 2/2018 Foru Legean jasotako aukerei jarraikiz.
3.- Nafarroako Gobernuak uste al du beteko duela legez ezarria duen betebeharra, azterlan hori 2025eko martxoaren 14rako egina izatekoa, orduan beteko baita Nafarroako Babes Zibilari eta Larrialdien Kudeaketari buruzko uztailaren 1eko 8/2005 Foru Legea aldatzeko ekainaren 6ko 8/2024 Foru Legean ezarritako 9 hilabeteko epea?
8/2005 Foru Legearen seigarren xedapen gehigarriak jasotzen duenez, 2024ko bigarren seihilekoan lanpostuak baloratzeko azterlan bat jarriko da abian. Lan hori haste aldera galderetako bigarrenari emandako erantzunean deskribatutako ekintzak egin dira.  
Azterlana amaitzeari dagokionez,  Nafarroako Suhiltzaileen Zerbitzua lan egiten ari da aipatutako arauan jasotako epeak betetzeko.
4. Zergatik egin da lizitazio bat zerbitzu horretako lanpostu-zerrenda egiteko xedez?
Galdera parlamentario hau erantzun den egunean ez da inolako lizitaziorik egin lanpostuen zerrenda bat egiteko; alabaina, aintzat hartzen ari diren aukeretako bat da ondoren eginen den lanpostuen balorazio azterlanaren emaitza optimoa bermatzeko xedez.
           Hori guztia jakinarazten dut, Nafarroako Parlamentuko Erregelamenduaren 15. artikuluan xedatutakoa betez.

